EUDEL

EUSKADIKO UDALEN ELKARTEA
ASOCIACION DE MUNICIPIOS VASCOS

79. FITXA «Administrazio publikoetan lehen lanbide-esperientzia izateko
programa» finantzatzeko laguntzak, Europar Batasunaren
NextGenerationEU funtsak finantzatutako Suspertze, Eraldatze eta
Erresilientzia Planaren esparruan

Nori zuzendua: Euskal Autonomia Erkidegoko Administrazio Orokorra, foru-
aldundiak eta Euskal Autonomia Erkidegoko mankomunitateak, kuadrillak eta
udalerriak, baita aurrekoen mendeko edo haiei lotutako EAEko eta tokiko
sektore publiko instituzionaleko organismoak eta entitateak ere

Sarbide-esteka: Egoitza elektronikoa - Eusko Jaurlaritza - Euskadi.eus

Erreferentziazko araudia: EBAZPENA, 2024ko apirilaren 24koa, Lanbide-
Euskal Enplegu Zerbitzuko zuzendari nagusiarena, zeinaren bidez argitaratzen
baita administrazio publikoetan lehen lanbide-esperientzia izateko programa
finantzatzeko laguntzen deialdia, Europar Batasunaren NextGenerationEU
funtsak finantzatutako Suspertze, Eraldatze eta Erresilientzia Planaren

esparruan.

Eremuak: Enplegua

Zenbatekoa: 5.510.467,88 €

Eskabideak aurkezteko epea: 2024/10/31

Laburpena

Gazte langabetuak kontratatzeko dirulaguntzak, gazte horiei enpleguaren arloko lehen esperientzia eta
konpetentzia eta abilezia sozial eta profesionalak eskaintzeko.

Diruz lagundu daitezkeen jarduketak

Dirulaguntza jaso daiteke deialdian ezarritako baldintzak betetzen dituzten pertsonak
kontratatzeagatik, praktikaldiko kontratuaren bidez, enpleguaren arloan lehen esperientziak izan
ditzaten eta konpetentzia eta abilezia sozialak eta profesionalak eskuratu ditzaten.

Edonola ere, enplegu-eskaintzak Lanbide-Euskal Enplegu Zerbitzuak kudeatu beharko ditu.

Kontratatuek honako baldintza hauek bete beharko dituzte:

a) Kontratatutako pertsonek entitate onuradunen eskumeneko eginkizunak edo lanak egin
beharko dituzte.

b) Kontratatutako langabeen lanbide-heziketa eta -praktika sustatuko dira. Horretarako,
kontratazioak kontratatutako pertsonaren prestakuntza akademikoaren edo profesionalaren
araberako lanpostuetarako izan beharko dira.

¢) Kontratuen gutxieneko iraupena hamar hilabetekoa izango da, eta gehienekoa, berriz, hamabi
hilabetekoa. Lanaldi osoko kontratuak egingo dira.

d) Diruz lagundutako kontratuak indarrean dauden bitartean, entitate onuradunek informazio
profesionala, orientazioa edo prestakuntza eman beharko diete hartzaileei, eta lan-arriskuen
prebentziorako dagozkien betebehar guztiak bete beharko dituzte. Horrez gainera, ezagutza
digitalak eguneratzearekin lotutako neurriak garatuko dira modu egokian.

e) Kontratu hauei urriaren 23ko 2/2015 Legegintzako Errege Dekretuaren bidez onetsitako
Langileen Estatutuaren testu bateginaren 11.1 artikuluan xedatutakoa aplikatuko zaie.

f) Nolanahi ere, kontratazio hauen bidez ezin izango dira bete entitate kontratatzaileetan dauden
eta aurrekontu-zuzkidura duten egiturazko plazak, lanpostuen zerrendan, plantillan edo giza
baliabideak antolatzeko beste tresna baten barruan sartuta egon edo ez.

Diruz lagun daitezkeen gastuak:

Gazteak kontratatzeagatik, soldata-kostuek jaso ahal izango dute dirulaguntza, Gizarte Segurantzari
dagozkion kontzeptu guztien ondoriozko kotizazioa eta norbera babesteko ekipamenduenak (NBE)
barne.

Kontratatutako pertsonen betekizunak
Kontratatzen diren pertsonek betekizun hauek bete behar dituzte kontratuaren hasieran:
a) 16 urte baino gehiago eta 30 baino gutxiago izatea.

b) Langabea izatea eta dagokion enplegu zerbitzu publikoan alta emanda egotea enplegu-
eskatzaile gisa.

c) Praktikaldiko lan-kontratu bat hitzartzeko betekizunak betetzea, Langileen Estatutuaren 11.1
artikuluan ezarritakoarekin bat.

Laguntzen zenbatekoa

Dirulaguntzaren zenbatekoa kalkulatzeko, kontuan hartuko dira aurkeztutako proiektuan jasotako
aurreikuspenak: zenbat pertsona kontratatuko diren, horietako bakoitza zenbat hilabetetarako
kontratatuko den, eta Gizarte Segurantzako kotizazio taldearen arabera aplikatu beharreko modulu
hau:

-. A modulua - 9. kotizazio-taldetik 5.era: 1.936,67 euro, kontratatutako pertsona eta kontratazio-
hilabete bakoitzeko.

-. B modulua - 4. kotizazio-taldetik 1.era: 2.905,00 euro, kontratatutako pertsona eta kontratazio-
hilabete bakoitzeko

Bestalde, hau da norbera babesteko ekipamenduengatik (NBE) diruz lagun daitekeen gastuaren
gehieneko zenbatekoa urtean: 392 euro, 9-5 kotizazio-taldeetan kontratatutako pertsonentzat,eta
588 euro 4-1 kotizazio-taldeetan kontratatutako pertsonentzat.

